LA ORGANIZACION DEL
ESPACIU AGRARIU EN VILLAVICIOSA!

Carmen Pedrayes Toyos

Villaviciosa ye un conceyu basicamente agrariu y a €l pertene-
cen una riatada de pueblos o parroquies. Villaviciosa tamién ye'l
nome de la villa o capital del conceyu, anque la forma xeneral de
referise a ella ye La Villa. Alredor de La Villa caltiénse entovia un
mundu rural que tien muncha vida.

El conxuntu del mundu rural ye lo que se conoz como l'aldea.
L'aldea ye'l conxuntu del espaciu que nun seya villa, pero ye un
nome xenéricu y nun pue confundise col pueblu o parroquia.Y entds
pues dicir, tando en La Villa, que «vas pa l'aldea», que «tu yes d'al-
dea», que «vives na aldea». Tamién si tas en mercdu (na Plaza), pues
esclariar que lo que compres o vendes ye d'aldea o non (pa saber si
ye d'elli o si vieno de fuera o si se fixo industrialmente).

Dientro de cada pueblu hai cases que tdn soles y hailes tamién
mds o menos agrupaes. Tanto les cases soles como’l grupu d’elles
tienen un nome propiu (Acebéu, Xin, San Bras, Cueli, La Sienra,
El Vallin, etc.). Y nesta zona considérase que toes pertenecen a una
estructura superior que ye'l pueblu o parroquia.

I Aunque pa la investigacion del espaciu agrariu ttivose en cuenta tol conceyu de
La Villa, les parroquies nes que més s'afond6 fueren les de La Malena, Miravalles, El
Bustiu, Brecena y Coru.

Pero nestes zones estudiaes del conceyu Villaviciosa los agru-
pamientos de cases nun tienen un nome comtin pa referimos a ellos.
Nun podemos dicir que ye un «pueblu», porque’l pueblu ye la parro-
quia; tampoco-y podemos llamar «barriu», porque seria un conceutu
castelldn qu'equi nunca esistié. Asina que namas podemos noma-
los pol so nome propiu.

Cada casa tien la so caseria propia. Nun ye posible falar d'una
caserfa ensin la casa, qu'amads ye la exa central d'esa caseria. Al rodiu
la casa ta la cuadra, el corral de les vaques. Tamién tén les tenaes,
el tendeyon, la corripa’l gochu, el gallineru, 'horru o panera, el lla-
gar (enVillaviciosa nun hai casa ensin llagar). Too esto en cuantes
a edificios que nun falten en denguna casa.

Tamién nes propiedaes de la caseria, especialmente alredor de
casa, ye corriente tener drboles que pueden ser namés pa dar solom-
bra, como’l texu, o frutales. Ente los frutales danse 7iisales, cereza-
les, nozales, naranxales, llimonales, pescales, prunales, perales y, por
supuestu, pumares y castaiiales a esgaya. Y nun hai qu'escaecese de
los ablanales.

EL GUERTU Y LA GUERTA

Pero lo qu'equi se trata ver ye c6mo ta repartiu I'espaciu agra-
riu. Podemos distinguir, en cuantes a terrenos de sema, ente giier-
tos, giiertes y tierres. Al pie les cases suel haber un giiertu y/o una
giierta. El giiertu ye mds pequenu que la giierta: ésta ye la tnica dife-
rencia ente ellos. Nellos sémase lo tempranu, en cuadros: patates
tempranes, verdura (berces) tol afiu, cebollin, cebolles, perrexil,
tomates, llechugues, pimientos, vainilles... En pafiando les patates
nueves (ente abril y mayu), en mesmu sitiu sémense les fabes nanes,
que nun precisen palos nin maiz pa crecer, porque nun esguilen.

Tamién se puen tener elli dellos frutales si se quier: «Lo que
tea en giiertu paé que ta dalgo mds arresguarddu de lo d’afuera 'y

mds a mano pa los de casa». Pero lo que nun cabe en giiertu nun
hai dulda de que pue semase na giierta.

LA 1RTA

Pero hai més tierra de semar, tierra grande, nuna caserfa. Son,
por exemplu, les iries. La iria nun suel tar al pie casa; a vegaes ta bien
llofie. Tratase d'un terrén méds o menos llano y pergrande de tierra
de trabayu arrodiao de sebia y zarrao con una portiella. Si ta asitiao
nun sitiu poco llanu, allana colos sucos: «Ta partia pela mitada per
un pasu pa llegar a lo de catin. A cada llau la tierra ta dividia en cachos
grandes, en parceles. Catina d’elles tien un amu diferente».

Cada parroquia tien iries. Nunes alcontraremos mds y n'otres
menos, pero hailes. Nun son de tol pueblu. La irfa pertenez a les
caseries que tienen les sos cases arrexuntaes faciendo un grupu que
nun tien nome comtn y cada vecin (nun tienen por qué ser toos)
tien el so cachu pa semar nella, un bon piazu. Pero tamién pue tener
elli una parte dalguna caseria que tea asitiada cerca d'esi fiuedu
pequenu de poblacién (tamién s’axunta a ellos pa otros llabores,
como al tiempu esbillar, iguar la caleya, etc.). Tamién hai que dicir
que non tolos grupinos de cases que componen la parroquia tienen
erfa. Y atopéme tamién con una parroquia —La Malena— onde,
mentres que nun agrupamientu d’éstos que falo (Acebéu) tien tres
erfes (nomaes pa nun confundiles L'lria, L'Iria Riba y La Cotiella),
otros sitios dientro la mesma parroquia como puen ser Calamdia o
El Vallin nun tienen denguna.

Como dixi, la iria ta dividida en cachos mds o menos grandes
—cada tn d'un propietariu diferente— separtaos non por alambraes
nin sebies, sinon por mufiones, anque tamién los sucos (cuando los
hai) ayuden a marcar les llendes de la propiedd. EI muién ye una
piedrona mui dura y mui grande que s’entierra mui fonda na tierra
pa que seya perdificil de mover; déxase qu'asome un poquifiin pa

saber bien lo que ye de cada tin. Cuando hai un sucu, l'amu ye'l d’a-
rriba, «que tien quacupase de segalu y tenelu bien curiosu».

«El pasu pa llegar a lo de catin nun ye comtin», tien amu o amos
y pa pasar per él nun hai mds remediu que respetar unes normes
cuasi sagraes, que ﬁguren escrites nun documentu y que toos res-
peten al pie la lletra ensin gorgutar. Namds se pue pasar nel so tiem-
pu: andando pue pasase tol afiu, per un caleyin que ye como un rie-
gu estrechu qu'hai prepardu pa eso y de nenguna manera pues salite
dél.

La pega ta al pasar col carru o col llabiegu, que namds pue ser
en tiempu de sema y de recoyida. Pa eso hai una fecha fixa p’abrir
y otra pa zarrar y nun se pue saltar. Nesti casu 'amu’l pasu (o los
amos, qu’a vegaes son mas d'tin) consiente que’l caleyu «podia anan-
chase» a un anchu de camin. Pero esto nun se fai asina por capri-
chu, sinon porque esi pasu o «camin» tamién se trabaya. N'aca-
bando toos de semar lo suyu, zdrrase’l pasu y ahi sema tamién 'amu.
Al tiempu coyer maiz o lo que seya, el primeru que lo fai ye tamién
I'amu’l pasu, dexando sitiu bastante y en tiempu pa que depués
pasen los demds pa lo d’ellos. Col tiempu, en bona parte les eries
acabaren pagindo-y tolos propietarios al amu un tantu y escritu-
rando’l camin de pasu pa que, al ser propiedd de toos ellos, pueda
ser usau con llibertd, ensin feches nin normes d’usu.

Lo que se suel semar na irfa ye mds bien maiz y fabes, patates
de patatal, vainilles, arbeyos alredor, ...

Hai terrenu que giiei vemos de prau y qu'en tiempos trabayése
como tierra, porque tien un suelu de calidd, con buena orientacion,
espaciu ampliu, bon accesu, buenu de trabayar al tiempu cuchalo,
llabralo, ... Un d'esos terrenos pue tener el nome de L'Eru o La Llo-
sa. Semabense de trigu, alcacer, falfa, ballicu, o si facia falta tamién
de maiz y fabes, pa nun semalo siempre de lo mesmo en mesmu
llau, na mesma tierra. Ye sabio que pa cualquier cosa que se plan-
te, convién rotar, nun facelo siempre en mesmu llau porque da mun-
cho mds y meyor, de més calidd. Amas, les tierres precisen descan-



LA ORGANIZACION DEL ESPACIU AGRARIU EN VILLAVICICIOSA 81

su de vez en cuando pa qu'al aiu siguiente sean muncho més pro-
ductives.

El patatal

Hai, como y4 dixi enantes, patates nueves que se semen nos
giiertos y giiertes d'alredor de casa. Prepdrase-yos la tierra (cdvase
tou a palén) y sémense en xineru. Pa finales d’abril ya les hai. Son
mui tiernines y sabroses. Al principiu, nun fai falta nin pelales pa
freir o echales al pote.

Depués tan les patates de patatal que son en tierra grande. A
tltimos de marzu entama a prepardse-yos la tierra: [limpiase, ciicha-
se, lldbrase (nun se cava, como nes giiertes), rdstrase y ya ta pa sem-
brar. A cada cinco riegos de patates, sémense los arbeyos. La siem-
bra faise p’hacia mayu, cuando’l tiempu tea pa ello y la lluna en
menguante.

Los arbeyos ensiguida tdn pa comer: en xunu y xunetu, pal tiem-
pu la yerba. Les patates tarden mds y arrinquense tamién en men-
guante, pero n'agostu.

El maizal y el fabal

El maiz y les fabes sémense en tierra grande. Primero’l maiz, a
voléu, y més alantre, sémense les fabes tamién a voléu y en mesmu
sitiu que’l maiz. Al dir creciendo los dos a un tiempu, la faba va es-
guilando pel maiz p’arriba. En setiembre pdfiense les fabes. En lle-
vandoles toes pa casa (pal corredor del horru), entdmase a coyer el
maiz.

Giiei dase muncho lo de semar les fabes soles, ensin el maiz.
«Pa que podien esguilar como é debiu» hai que plantar na tierra file-
res d’estaques xunies ente sigo con cordeles enganchaos a varies al-
tures. Ente les fileres d’estaques déxense unos buenos pasiellos, bas-
tante anchos, pa que-yos entre meyor el sol y-yos dea més l'aire, «que

nun vaiguen a pudrir»; tamién se fai pa mds comodidd al tiempu
llimpiar la tierra pa que nun les tape la maleza. Con esti sistema son
mas faciles de panar, porque nun tenemos I'enguedeyu del maiz.

OTROS CULTIVOS

El ballicu y la falfa

Pela primavera , cuando les vaques yd nun van al pastu, pue-
den cebase tamién en corral con ballicu y con falfa. Sémense en tie-
rra de cultivu. El tiempu que comen con ballicu o falfa dan mun-
cha lleche.LLo mesmo tn qu'otra sémense n'iviernu en tierra (non
nos praos nin nes giiertes). Nun tdn xuntos, ocupen tierres distin-
tes catn, espacios diferentes. Cuando ta pa ello, siégase y llévase
pa casa a carraos (o col tretor).

L'alcacer

Lalcacer ye'l trigu enantes d’espigar, cuando tovia ta tovia ver-
de, y a les vaques présta-yos pola vida. Depués de segao y4 se pue-
de preparar la tierra pa maiz y fabes.

LA ERA

N'otru tiempu, va bastante d’esto, semdbase trigu per tolos sitios
del conceyu de La Villa. Dexé de facese porque dicen que daba
munchu trabayu, «<munchu que facer».

Semdbase tamién en tierra grande: «En tando'l trigu coyiu, trde-
se pa casa engiieltu en sdbanes al recostin y poniase en sitiu secu
y a la bocana», como pue ser nhorru o na panera. Cuando se vea
que’l tiempu ta curioso como pa ello, hai que pisalu. Y pisase na era.

La era ye un sitiu llanu, como una camperina de tierra mui pisao
que ta xunta una casa y destindu a esi menester. Los vecinos que
nun la tenguen usen la del que la tenga. Amaés el trigu pisase n'an-
decha. Esto ye, ayuddndose unos a otros, faciendo toos lo de toos:
un dia dediquense a pisar lo d'tin y al otru dia lo d'otru y asina.

Al pisar tratase de que’l granu quede suelto de la ponxa y pa eso
espdrdenlo na era y dan-y col garrote cuanto pueden. Pa ello p6nen-
se los homes unos enfrente d'otros, en dos fileres opuestes. Y garro-
tien asina: mentres que los d'un llau tienen el garrote nel aire, los
d’enfrente tdn dando con él en trigu con tola gana, guardando siem-
pre un ritmu. El ruxiu ye especial, fai una mdusica nel aire.

EL moLiN

Una caseria tamién pue tener molin propiu. Tien que tar al pie
d'un riu, porque ye molin d'agua. Funciona tol afiu, menos pel bra-
nu, que’l riu casi nun lleva agua.

Unos molinos tenien veceros: esto ye, que pa dir moler nellos
habia que tener la vez y podia ser tanto de dia como de nueche,
cuando tocare; el molin nun descansaba. Los veceros yeren fixos
d’'un molin.

Habia otros molinos que nun yeren de veceros y que se-yos lle-
vaba’l maiz o'l trigu a moler cuando se quixere. Lleves un sacu a
moler y traes otru moliu sobre la marcha, ensin esperar por él.

LES LLOSES

De llau de toles cases hai tamién una llosa. Tratase d'un terre-
nu grande y bueno pa trabayalo de tierra, anque tamién se dexa a
vegaes pa pastu y pa yerba o pa pacion si se precisa. Antes trabaya-
base muncha mis tierra que giiei.

Una llosa, al trabayala de tierra, nun tien por qué semase en-
tera de lo mesmo: pue semase un piazu de maiz y fabes, otru de
patates, otru d’otra casa, otru d'otra,...; asina en piazos grando-
nos.

Los praos

Los praos que tien una caseria son de munches clases: unos
son de yerba y pastu, otros namds de pastu, otros son de pacion,...
Unos asitiense al pie de casa, como ye La Llosa. Otros tan cerca,
pero non al pie casa y otros pueden tar bien llofe y hasta pertene-
cer a otra parroquia.

Na seronda los praos entamen a echar y ye cuando se lleven les
vaques al pastu a pastiar. Van llevandose cada dia a un sitiu y d'esa
manera van llimpiando elles mesmes el prau. Mientres pastien un
prau va creciendo’l pastu d’otru y van asina rotando.

Si'l prau ye grande, puede pastiase una mitada o un terciu ca-
da vegada, porque puede resultar suficiente terrenu pa movese bien
ente elles y nun s’estorbar comiendo y tener bastante que pacer,
tando asina entretenies tol dfa. Si nun ye asina, dediquense a berrar
y traten d’escapase faciendo boleres.

De toles maneres, pa que tean controlaes les vaques na llende,
siempre tenia que dir daquién a llendales. Si na casa habia dalgin
fielu o fiefia, yeren los primeros candidatos a dir p'alld. Pero si non,
el que fuera, el que se dispusiera. Nun solia querer dir naide por-
que ye trabayu mui aburriu y solitariu. Agora lo de llendar ya nun
se da como antes. Hai llendadores eléctricos conectaos a un alam-
bre que llinda’l prau.

Los praos tan arrodiaos por sebies y pa entrar a ellos tienen por-
tiella de reyones. Estes sebies llimpiense pela seronda.

Si dalgtin prau nun se pastia, siégase pa pacion que se-yos lle-
va pa casa, pa cebales en corral, en comederu.

Pel iviernu, como fai més friu, les vaques salen menos al pastu
y ent6s hai que cebales varies veces al dia con yerba de la tenada,
o de les facines o, mas modernamente, tamién de los bolos o del
silu. Supén too ello munchu mas trabayu pal amu.

Los praos dexen de pastiase ente xineru y febreru. Pero los
praos mads viciosos, los que dan muncho, déxense hasta mas tarde:
ente abril y mayu. Déxase que crezca lo de los praos pa yerba, pa
segalo mds alantre, pel branu.

Llendones

Pero hai praos que se dexen de pastu tol aiu. Lldmense llen-
dones. Son de yerba mds ruin, dan menos, nun tienen yerba de cali-
dd como pa segalos y a veces tienen un accesu malu. Estos praos
pastiense y, cuando fai falta, llimpiense a gadana o cola maquina de
segar, «y lo segdu llévase pa estru y si nun merez la pena faise en
prau un fogar con ello» y quémase elli mesmo.

Tamién hai praos que son costivayos. Son tan cuestos que nin
se pueden segar pa yerba «nin pueden pastialos les vaques curiosu
porque pueden despenase per alld». Pastienlos les chuques y, si aca-
su, los caballos.

LES PUMARAES

Nun hai caseria ensin buenes pumaraes. Nun suelen tar allugaes
nos sitios mas llanos nin mds cémodos. Suelen segase pa pacion, pa
cebar les vaques en corral, anque segiin cémo y cudndo, tamién se sie-
guen pa yerba. De toles maneres ye un trabayu bastante enguedeyo-
su de facer porque, al tener los pumares y la mayor parte’l tiempu nun
tdn en sitiu cémodu, hai que segales casi enteres a gadafia. Pa la vida
de giiei, tal y como se tiende a trabayar, ésto ye pidir més de la cuen-
ta, lleva munchu tiempu y supén munchu esfuerzu personal, fisicu.

LA YERBA

La yerba o herba entama a iguase a finales de xunu. P’hacia’l ven-
ticuatro, que ye San Xuan, ye cuando se suel entamar vy, «si vien giie-
nu'l tiempu, yd pa San Pedru se siega lo primeru». El procesu tal,
de siempre, ye entamar segando (enantes a guadaiia y agora cola
mdquina de segar); depués esmoriiiar cola traenta; voltiar col anga-
zu; encucar; abrir les cuques en muela ; si se precisa, voltialu otra
vegada depués que tea bien ensuchu y bien curdu y pal balagar. Cada
muela vien a ser un balagar. Giiei dellos d’estos pasos séltense por-
que se trabaya con maquinaria que permite facer mas en menos
tiempu y, «mentres qu'antes se precisaba de la familia entera pa tra-
bayar en prau a la yerba y entovia yeren pocos», agora nun se pre-
cisa mds que d'in o d'una que manexe la maquinaria o, en dellos
casos, de dos.

La yerba hai que llevalo pa la tenada. Ye lo que come’l gandu pel
iviernu. Antes llevabase en carru y agora en tractor, llevando’l bala-
gar enteru segtin ta, como d'un bocdu. En llenando les tenaes y has-
ta dalgtn tendeyon, si nun lo lleva, facense facines. Les facines sue-
len iguase al pie de casa, per elli alredor. Si hai qu'iguar unes cuantes,
ent6s igual hai que facer dalguna nun prau préximu a casa (y al
corral).

Les praderes artificiales

Giiei en dia hai yd munchos ganaderos que metieren delles
novedaes interesantes pa la produccién, como son les praderes arti-
ficiales.

La pradera artificial ye pa segar o pa pacer el gandu, pero nun-
ca ye pa yerba. Faise nun prau lo menos cuestu y lo mas ampliu
posible y facil de llegar o entrar nél. Esi prau abénase como siem-
pre. Mas alantre sémase de trébol y ballicu mecios. Lo ideal ye se-
malo na seronda, na segunda mitada de setiembre; anque tamién

pue facese na primavera, que ye cuando dan los campos, cuando
echen.

Como yi dixi, con ello puen facese dos coses: segalo o dexalo
de pastu. Si se siega pa cebar el gandu, ent6s ensilase en verde y va
dandose-yos cuando se precise. Pues da-y munchos cortes nun afiu.
Nun tien nada que ver con nenguna siega.

Si ye pa pastiar, puede parcelase (por exemplu con alambre de
llendador) de manera que «les vaques nun comen sigufu en mes-
mu sitiu, sinén que van rotando y, mentres que pastien nun llau, va
creciendo lo del otru y asina. Ye un sistema percémodu. Les vaques
salen a comer al prau envede llevi-yoslo al comederu». Pero nun ye
ésta la tnica ventaxa. Cola pradera artificial consiguese tamién una
produccién altisima de lleche, tanto en cantidd como en calida.
Como vemos, el resultdu ye de lo mds positivo y reflexa un cambiu
fonderu na mentalidd del ganaderu y nel sistema de trabayar, que
poco tien que ver colo tradicional.

Estes praderes artificiales duren tres, cuatro o cinco afos tranqui-
lamente ensin tener que volver semar y, amds, la producion ye cons-
tante. Cuantos mds cortes se-y dea, cuanto mds se siegue, mds da.

LA FAZA

Dase muncho’l terrenu cuestu per esta zona, y por eso hai faces
abondes. Les faces son franxes de terrenu allargaes y més bien estre-
ches y non tan cuestes como esixiria’l terrén onde tén asitiaes. Van
una enriba d'otra, toes siguies y cada una nun nivel penriba d'otra.
Ye dicir, primero hai una faza, nel estremu d’arriba d’ella un sucu
p'entamar otra faza; llau de riba otru sucu y otra faza; y asina hasta
acabar. Los sucos son los que faen posible que’l terrén nun seya
«tan cuestu y se podia trabayar». Si non, sedrfa imposible. Les faces
suelen tar de prau, pa pastu y pa yerba. Pero les que queden mas
bien cerca casa, tamién se trabayen de tierra si se quier.

Estes faces nun tienen por qué tener el mesmu amu, sinon que
son d'amos distintos, polo que precisen d'un pasu pa llegar a elles,
como nes iries. Suel tar esti pasu asitidu pa un llateral (a derecha o
izquierda de les faces), xunta la sebia. Esti pasu ye cuestu y ensin
sucos, polo que se dixebra como nada. Aqui hai tamién normes pal
pasu, como nes eries. El sucu siempre ye del d’arriba; tien obliga-
cion de segalu'l d’arriba y de Ilimpialu.

[ABONU: CUCHU Y QUIMICU

De llau del corral ta siempre la pila cuchu. El cuchu ye la mez-
cla en corral del estru y les mofiiques del gandu. El cuchu sicase
tolos dies (menos cuando se trata d'una cuadra moderna que tien
otru sistema) del corral y échase na pila cuchu. Con ello cichense
les tierres p’abonales y, lo que sobre, val pa cuchar dalgtin prau. Ye
un llabor que cuesta munchu trabayu facelu.

Giiei hai onde’l corral depésitos d'olin. Céargase esti olin, que
ye liquido, en cisternes y llévase a los praos pa regar. Pero nun s'a-
bona namds con cuchu o con olin. A los praos ye mui bueno echa-
yos quimicu pa que dean mui bien d’ello.

EL cAasTANEU

El castaiéu ye un terrenu pergrande enllenu de castafiales. Pue
haber varios siguios. Entés les llendes marquenles los munones.

El castanéu ye de la caseria, forma parte de la caseria. Non toles
caseries tienen castafiéu, pero casi toes y dalgunes tienen mas d’tn.
La caseria que nun tien castafiéu pue tener castanales sueltes pela
oriella de dalgtin prau o los amos de dalgtin castafiéu déxen-y atro-
par elli dalguna castafia o dir al rebuscu cuando «yé habin diu a la
pia ellos».

Yeren mui necesarios los castaieos pa les caseries, teniendo en
cuenta la gran importancia de les castafies como alimentu base nes
families. El dia los Difuntos entdmase a pafar castafies. Menos los
vieyos o daquién que tea mui malu, los demds van toos pal casta-
fiéu a elles: «Non da més que llovia o que non. Vase lo mesmu», diz
una informante. Por desgracia giiei yd nun queden la mayor parte
los castafieos qu’habia. Munchos herederos fueron vendiendo les
castanales y sustituyéndoles por ocalitos.

LA CARBAYERA

Habia de siempre munches y buenes carbayeres nesti conceyu.
Son espacios grandes enllenos de carbayos. La carbayera tamién
pertenez a la caserfa. Giiei queda méds bien el sitiu delles y el topo-
nimu de La Carbayera. Los carbayos falten. Fueren bastiéndose
toos y el terrenu quedé de roza, la mayor parte les veces, o d'ocali-
tal. Tengo visto dalguna carbayera de roza y con munchos carrascos
alld. En Navidd dibase por ellos pa iguar l'arbol.

Nos praos alcuéntrense a vegaes tin o més carbayos y delles
veces en medio’l prau. Amés de guapos, los carbayos valen mui bien
d’ello pa echase les vaques debaxo d’ellos a la sombra cuando tdn
na llende y fai sol.

L'ocALITAL

Por desgracia, hai munchos ocalitales nesti conceyu. Ello débe-
se per un llau a la emigracién, porque «al nun poder atender les sos
propiedaes como é debiu, quieren més veles d'ocalital que de mato-
rral y, de pasu, da-yos giienes perres». D'otru llau ta la propia xen-
te del campu que tien terrenos allugaos en sitios d'accesu nada facil
o malos de trabayar. Tampoco quieren velo de matorral y discurren

plantar ocalitos porque crecen a escape, cértense y viéndense y otra
vegada se dexen crecer pa volver cortar y asina. Supén un ingresu
mads pal amu, pero’l paisaxe ta estrozdndose y cada vez tien menos
que ver colo que yera. La xente nun se conciencia de lo grave de la
situacion y naide paez querer tomar cartes nel asuntu.

EL MONTE

Al monte vase a pol estru. Por exemplu, en La Malena vase a El
Monte Cubera, onde tien la so propieda esta parroquia. Cada case-
ria tien ellf’l so piazu, la so roza. El rozu siégase a gadafia o tamién
col gadaviu (pa lo més torpe polo menos). Lleva muncha cotolla,
felenchos, yerbes de monte... Siégase cuando se quiera, anque mds
bien al finar el branu, «antes que venga la invernada pa que tea
ensuchu, que nun se mueye y tamién porque, al tar altu, ye mui
ventoleru y fai munchu friu alld».

«Pa segalo nun ye delicdu». Nun fai falta mds qu'amontonalo y
cargalo al carru o al tractor y pa casa con ello. En llegando a casa,
descargase na pila d'estru, que ta xunta’l corral y ye colo que se va
estrando’l gandu. Giiei 'enclin ye a nun estrar, porque los corrales,
ye dicir, les cuadres de les vaques, facense d'otra manera que nun
precisen nin d’eso.

CAMINOS, CALEYES Y CALEYOS

Pa dir d'un sitiu a otru vase pela caleya. Asina qu'una caleya ye
nin mds nin menos qu'un camin de carru (col anchu d'un carru) y
que nun ta arregldu. Suel tar con munchos folleros y «nun ye mui
giienu de pasar». Asina fueren en tiempos. Si la caleya ta més arre-
glada, ensin pozos nin folla, entds ye que tien la categoria de camin.
El camin ye superior a la caleya.

Per una caleya vas d'una casa a otra, pero tamién vas a les fin-
ques o al castainéu o a otros pueblos vecinos. Cada caleya tien un
nome: La Caleya Xin, La Caleya Tan, La Caleya'l Piqueru, La Cale-
yona... Hai caminos que son mds estrechos que les caleyes y pelos
que namds pasen les persones o les chuques d'una nuna. Son los
caleyos.

Los caminos, les caleyes o caleyos, como los praos, les puma-
raes, tierres, giiertos y giiertes, toos ellos tan llindaos poles sebies,
que son una referencia fundamental del paisaxe agrariu.



